
«Ondo deritzot erreleb

Ines Intxaustik ia ez du aurkezpen beharrik.
EUSKALDUNON EGUNKARIAKO telebista kritikaria
da. Bere idatzietako zorroztasun hori bera da-
rama mundu osotik barna, berezkoa du. Zorno-
tzan ematen ditu jaiegunak , eta bere gomen-
dioen berri izateko elkarrizketatu dugu.

# Zerk desberdintzen ditu

Zornotzako jaiak mundu-

ko beste jai batzuetatik?
Berezitasun handiena jaien
luzera da, munduko luzeenak
dira. Abuztu aspergarriaren
aurreko jai epealdi hori luza-
tzeko edozerk balio du, eta
wesnter-etan bezala, herria
legerik gabeko herri bilaka-
tzen da. Aste barruan hain-
beste ekitaldi egon ez arren,
zenbait gazte badira jaiei
nolabaiteko fideltasuna diete-
nak eta egunero ateratzen
dira kalera; hori bai ahalme-
na, hori!

B Oso desberdin ikusten

dituzu zure gazte garaiko

jaiak eta egungoak?

Gau txoriak kuadrilan nengo-
en, hori izan zen emakumez
soilik osatutako lehen kua-
drila herrian. Egungo kuadri-
lak mistoak dira; ondo deri-
tzot erreleboari. Dena den,
egia esan, desberdin bizi ditut
egun jaiak. Lehen jaiak zire-
nean, dena zen baliagarri;
egun, edozein une izan daite-

ke jaia, eta jai ofizilak gazte-

entzako uzten ditut.

# Zu Larrakoa zara, eta

aurten bertako erromeria

berreskuratu nahi da.
Garai batean, Bizkai osoan
ezaguna zen Larrako errome-
ria, inguruko eta ez hain in-
guruko aitona-amonak joa-
ten ziren Larrara bertako me-

za santua entzutera. Jai
nahiko xumea zen, baina 0so
herrikoia han egiten zen erro-
meria. Erromeria berreskura-
tzeko ekimena auzkideen-
gandik sortu da berriro ere,
eta hori da politena.

¥ Zure aita izango da pre-

goilari, gainera.
Bai, aita eta Begona Zugaza-
beitia. Bi pertsona esangura-
tsu dira auzoan. Biek dituzte
70 urtetik gora, eta beste
garai bateko ohiturak ere
ezagutu izan dituzte. Oso
ideia ona iruditzen zait
beraiek izatea auzoko jai
hauen pregolariak.

B Nola ikusten dituzu

gazte kuadrilak?
Jaiak gazteenak dira, eta
hori argi geratzen da kuadri-
len batez besteko adina iku-
sita; kuadrilak gero eta gaz-
teagoak dira, edota ni gero
eta zaharragoa. Jaiak beti
dira jaiak. Kontua da zahar-
tzen zaren neurrian desber-

din bizitzen dituzula jaiegu-

nak, eta gazteek, aldiz, beti
izango dute izpiritu fresko
hori.

